
Ishan Kishan-i otsü tasen
ishika yangluogo

Eknath Shinde-i Shiv Sena Palghar
City tekolakba mapa nungi anentsü

Governor Yadav-i CMFPN nung Fellows den ajurutepa sensaksem

Dimapur, September 7, 2026
(TYO): Nagaland Governor
Nand Kishore Yadav-i Chief
Minister's Fellowship
Programme Nagaland (CMFPN)
nung Fellows den ajurutepa
sensaksemogo.

September 7, 2026 nü Lok
Bhavan nung iba sentong agidang
Governor Yadav-i lanurtem dang
governance, policymaking aser
development nung shilem agitsü
ayongzük.

CMFPN ya Nagaland sorkar
sentong ka lir aser Investment &
Development Authority of
Nagaland (IDAN) ajanga
ketdangsüa inyaker. Research,
evidence based policymaking
aser field engagement ajanga
sorkar ketdangsübaren tashi
aittsü nükjidong nung iba mapa
inyaker.

CMFPN kübok Fellows ya
Government Departments nung
mapa lemzüktsür aser parnoki
State asoshi tongtipang mapatem
aser Viksit Nagaland 2047
mangdang nung rangloker policy
briefs, research reports aser
developmental frameworks
yangluba nung yariteper.

"Nagaland nung tourism aser
agriculture amala wadangtem
nung teinyaktsü jenti lir. Hornbill

Festival ajanga Nagaland
ajungketogo saka asenoki
benjung ka nung dang masü saka
tourism maongkatem bushitsüla
aser renloktsüla" ta Governor
Yadav-i ashi.

Paisa tourism sector asoshi
lenmangtem bushitsü aser küm
piyong ainertem atsür arutsü
maparen inyaktsüla ta paisa
ayongzük.

Nagaland nung aluyimbaren
nunga teinyaktsü aika lir aser
organic farming, coffee, rubber
o tanga agricultural activities
ajanga rongsenketzüng aintsü
aser taküm liyonga aotsü
lenmang tesadem lir anungji
Fellows-i iba asoshi lenmangtem
bushitsü ayongzüker ta
Governor-isa ashi.

Iba olemtep nung
aluyimertemi tayongzükba balala
ajuruba atema research agitsü
indang jembi. Fellow kati
research aser innovation ajanga
aluyimbaren tajungba akümtsü
nüngdakba ashi.

Parnokisa entrepreneurship
aser indigenous products
indang jembidang Intellectual
Property Rights (IPR) atema
temulung agüja jembitep.
Nagaland nung entrepreneurs
aser producers maitsü aser

taginübatem kümzüka ayutsü
atema IPR ya kanga tongtipang
lir ta parnoki jembi.

Governor Yadav-isa public
administration jangraba Fellows
den jembidang ketdangsübaren
tajungba asütsü atema mapang
shitak nung mapa inyaktsü aser
tashishitsü melii inyaktsü
nenshi.

"Nü len shitak asütsüla.
Tangar jilu ajizüka mebenshitsüla.
Arokaroka shisadangtsüla,
shisatsü angazükang aser maneni
talila metettsü atema
maongkatem bushiang" ta
Governor Yadav-isa ayongzük.

Asenoki health sector tashi
itdaktsütsüla aser India sorkari
healthcare asoshi senotsü
endoker anungji teküpoktiba
jenjang tashi quality health
services agütsütsüla ta Governor
Yadav-isa ashi.

Paisa Primary Health Centres
aser Community Health Centres
amala rejutem tashi itdaktsütsü
aser state ajungalen healthcare
delivery tajungba akümtsüla ta
ashi.

Viksit Bharat aser Viksit
Nagaland mangdang ya külemi
yaritep nung dang aser loktiliba
ajungai shilem agi nung dang
atongtsü ta paisa ashi.

Dimapur, September 7, 2026
(TYO): September 7, 2026 nü
NSCN/GPRN aser India sorkar
tsüngda Ceasefire Review and
Extension Meeting alidang
Ceasefire Extension Agreement
nung sign sütepogo ta Ministry
of Information and Publicity,
NSCN/GPRN-K (Niki)-i
sangdong ka nung ashi.

Supervisor, CFSB Ino Abel
Zingrü Thuer lenisüba kübok
NSCN/GPRN teshimtet teloki iba
senden nung aden aser India
sorkar tenüng nung Joint
Secretary to the Govt. of India,

Ministry of Home Affairs  Ino.
Niraj Kumar Bansod-i anir aden.

NSCN/GPRN aser India
sorkar tsüngda Ceasefire ya
küm ka atema atsülanger aser
iba ajanga telok anaprongi timi
o lemteptsü  aser  ka t i  ka
angate t tepa  inyaka  ao tsü
nenshir.

Iba agreement nung NSCN/
GPRN tenüng nung Supervisor,
CFSB Ino. Abel Zingrü Thuer
aser Secretary, CFSB Ino.
Ameka Achumi nati sign asü ta
MIP, NSCN/GPRN-isa sangdong
nung ashi.

NSCN/GPRN-K (Niki) den Ceasefire atsülanger

Imphal, September 7, 2026
(Agencies): Manipur nung
September 7 nü Naga MLA temi
Assembly session nung shilem
magi lungkak ait.

Leilon Vaiphei nung
nisungtem apuba aser tepsetba
atema temeten meshiba den
Deputy Chief Minister Nemcha
Kipgen-i la kinungbo aser Kuki
National Front-P (KNF-P) den
tesentaktep aliba anema Naga
MLA temi lungkak aita liasü.

Leilon Vaiphei ken o atema
temeten magütsür aser iba atema
tejashi sayua onoki assembly
session nung madentsü lemtet ta
Naga MLA Awangbow Newmai-
i ashi.

"Iba tatalokba nung KNF-P

tanishir ka adenba tenük kuli
agütsüri shiogo aser iba nisung
ya Deputy Chief Minister
Nemcha Kipgen kinungbo lir. Iba
atema jungjunga bushisüngdang
asütsüla aser tenüng agitsüla" ta
MLA Newmai-i ashi.

"KNF-P den sendaktepa aliba
Deputy Chief Minister den külemi
memennüba agi onoki iba lemtet
agi. Leilon Vaiphei tatalokba nung
tongti süa tai tongloktsürji la
kinungbo lir aser iba atema kuli
teperi lir" ta paisa ashi.

Naga MLA temisa
bushisüngdang metembang tashi
Deputy Chief Minister menden
nungi Kipgen anenja atatsü
takhangba agütsüogo.

Manipur nung telungpur

teloktemi ozüng alema inyakba
aser civilians amakba mapang
Naga MLA temi iba lemtet agia
inyakogo.

Deputy Chief Minister Losii
Dikho dena Naga MLA 9-i Union
Home Minister Amit Shah dang
Naga nunger amakba aser tepsetba
atema Kuki lennirtem merenshitsü
takhangba agütsüogo.

Parnokisa Nemcha Kipgen
aser KNF-P tsüngda tesentaktep
aliba atema la merenshitsü
takhangba agüja liasü.

Naga MLA tem atema Leilon
Vaiphei tatalokba ya kanga
tongtipang kümogo aser parnoki
nisungtem pur aoba aser tepsetba
atema bushisüngdanga
aibelenertem aputsü akhanger.

Dimapur, September 7, 2026
(TYO): Chief Minister Dr.
Neiphiu Rio-i aniba PDA sorkari
Nagaland Legislative Assembly
nung Frontier Nagaland
Territorial Authority (FNTA) Bill
agizükba atema tenüngsang
agütsür ta NPF Central Youth
Wing-i metetdaktsüogo.

Iba Bill ajanga Nagaland nung
eastern districts trok nem
autonomous governing body ka
agütsür. FNTA Bill takok ngua
agizükba ajanga Chief Minister
dak mangdang aketba lenisüba
aser temulungtetba kuli agütsür.
PDA-i aniba sorkar nung
teshimtet nübotemi temulung
alemba aser pusema nungitba
ajanga iba takok nguogo ta Media
Cell, NPF Central Youth Wing-i

sangdong ka nung ashi.
FNTA Bill ajanga Nagaland

nung Eastern frontier ajungalen
terenlok bener arutsü. Eastern
Nagaland nung alir ajak nem
tenüngsang agütsür kechiyong
Territorial Authority ya mapang
talangka aginüa aruba mangdang
ka lir ta NPF Central Youth Wing-
isa ashi.

FNTA kübok Eastern frontier
ajunga tejakleni aotsü aser kin
ajak ajungkettsü. Chief Minister
Dr. Neiphiu Rio-i iba ya
administrative arrangement ka
masü saka külemi asen nübor
ajak kasa renloktsü, longjemtsü
aser tejakleni aotsü nangzükba
nenshiba lir ta ashiba teti
bilemtetdi ta NPF Central Youth
Wing-isa metetdaktsü.

Imphal, September 7, 2026
(Agencies): Manipur nung
National Register of Citizens (NRC)
atema base year 1951 amshitsü ta
Manipur Legislative Assembly-i
September 7 nü bangjemtepogo.

Sorkari iba onük ya House
bangzüngtem nung ajemdaker
Centre den jembitsü ta Home
Minister Govindas Konthoujam-
i ashi.

Opposition MLA K
Meghachandra Singh-i NRC
updation aser 1951 NRC indang
original physical records atema
asüngdangdang "state sorkari
records tejen bushir aser India
sorkar den jembitsü" ta Minister
Konthoujam-i ashi.

Centre nungi temelaba melii
state sorkari kijai NRC mapa
meinyaktettsü. August 5, 2022
nü Assembly nung bangzüng
renemba ama Manipur State
Population Commission
tentetogo aser parnoki mapa
inyakdar ta paisa metetdaktsü.

NRC tebilemtsü ya kanga
kümdanga junga inyaktsü
nüngdaker, kechiyong Assam
nung NRC exercise inyakba
atema okadak ken o balala benoka
lir aser yimjak nung final register
ano melemsatep lir ta Minister

Konthoujam-isa metetdaktsü.
State sorkari iba onük ya Centre

den maneni jembia arur. March 1,
2024 nü Assembly-i taoba
bangzüng akangshitep aser
September 2, 2026 nü House-isa
NRC updation atema taoba
lemtettem akangshia liasü ta pai ashi.

"Assam nung tamakok
anguba ama masütsü atema
asenoki Centre den kümdanga
jembitsüla" ta Minister
Konthoujam-i ashi.

Opposition MLA Th
Lokeshwar Singh-ia ozüng alema
arurtem indang osang metetnüa
asüngdangdang "Manipur nung
tang tashi nung ozüng alema arur
nisung 24,475 putetogo" ta
Konthoujam-i langzü.

Parnok rongnung 14,370
tashi Chandel district nung,
Kamjong nung 6,545 aser
Tengnoupal nung 3,560 putet ta
pai ashi.

August 7, 2024 nü taoba
minister Awangbow Newmai
lenisüba kübok züngsem 12 agi
akümba luden ka shimtetogo aser
parnoki iba mapa inyaka arudar.
State sorkarisa luden dang Action
Taken Report atema tetuyuba ka
agütsüogo ta Minister
Konthoujam-i ashi.

Naga MLA temi Manipur assembly session nung maden

NPF CYW-i tenüngsang agütsür

Manipur Assembly-i NRC base year atema 1951 latet

Angh-i NGISRSC aser Drone Centre of Excellence semdang

Dimapur, Rongjui/Sept. 07
(TYO): Mokokchung District
Level Youth Festival ya
September 23, 2026 nü alitsü, ta
District Youth Resources &
Sports Office, Mokokchung
ajanga sangdongogo. District
nung lanurtem dak sempet aliba
sayutsü nükjidong nung iba
benjong ya ayongzüker, kong
sobaliba ken, sobaliba tsüngsang
aser declamation nung
tetoktepba alitsü.

DYRS office ajanga
Mokokchung district nung aliba
kija, clubs, cultural troupes,
higher secondary schools aser
colleges tem dang iba sentong
nung shilem agitsü
ayongzükogo. Shilem agitsü
jangrar temi District Youth
Resources & Sports Office nem
September 21, 2026 tashinung
tezüluba nung agütsütsüla.

Shilem agir ajunga arishi küm
15 aser 29 tsüngta asütsüla.
District level nung takok
angurtem online screening
round agitsü aser Nagaland
tesem ajunga nungi tetoktepba
shia tajungtiba kija mesüra team
ti shima pei districts tenüng
nung State Level Youth Festival
nung shilem agidaktsütsü, koba
Kohima nung ayongzüktsü.

Shimtetba state-level
participants ya September 28 nü
Kohima tonga arutsü,
September 29 nü tokteptsü aser
September 30 nü meyipa aotsü.

State level atema
registration mapang shilem
agirtemi Aadhaar card
sayutsüla. Sorkari mela aliba

ama TA/DA agütsütsü.
Folk Dance (Group Event)

nung team shia timba agi nisung
ter (tebur, tetsür mesüra
temeyoktep) alitsüla, primitive
mesüra traditional folk dance
asütsüla. Stage renemtsü atema
minute pongu aser tsüngsangtsü
atema minute 15 agütsütsü.

Tsüngsang mapang ken ya
jelia mangaokba amshitsü
memelatsü aser live asütsüla.
Team shiai registration mapang
omen aser ken indang ojang
tongmelang agi rasaa ashiba
copies asem agütsütsüla, Shilem
agiba sülen idangjisa parnoki
amshiba oset azüngtettsüla.

Rhythm, choreography,
costumes, makeup, sets, aser
overall effect nung ajemdaker
tendangtsü.

Folk Song (Group Event)
atema content ya regional oshi
mashi nungi traditional Indian
folk song asütsüla, film ken aser
medleys tem khenyongi
memelatsü. Renemtsü atema
minute pongu aser ken atentsü
minute tenet agütsütsü.

Declamation (Solo Event)
ya "Youth, Skills and a Self-
Reliant Nagaland" omen nung
ajemdaker English mesüra
Hindi oshi nung alitsü.

Omen nung ajemdaker pei-i
renema bener aruba o jembitsü
minute pongu lemzüktsütsü.

Osang tali tejangjaba
metetner temi iba sentong
ayonger den 9089805577
mesüra 8837062195 ajanga
jembitsü akok, ta sangdong
ajanga ashi.

Mokokchung Distrcit Level Youth Festival alitsü

Dimapur, Rongjui/Sept. 07
(TYO): Nagaland Angh-i
September 7, 2026 nü Planning
& Transformation Department,
Government of Nagaland kübok
Nagaland GIS & Remote
Sensing Centre (NGISRSC) aser
Drone Centre of Excellence,
Kohima semdanga liasü.

Iba mapang Angh dang
Nagaland nung drone
technology amshiba otsü
tongmelang agi lemsatepa liasü,
koba mapping, surveying aser
geospatial data acquisition
atema Drone Unit ka amenoka
tenzük. Iba sülen Centre yagi
research aser terenlok maparen
inyaka stakeholders aser
department balala den teka
amteper inyaka UAV training
nung region-i meteta yangertet.

Skilled manpower
adokdaktsütsü aser
employment, entrepreneurship,
start-ups aser public-sector
UAV deployments nung career
lenmang lapoktsütsü nükjidong
nung drone School nungi Centre
of Excellence akumba indang
Angh den lemsatepa liasü.

Drone Centre of Excellence
nungya DGCA compliant
Remote Pilot Certificate
courses for Small and Medium

Category drones aser First
Person View (FPV) operations
nung training densema
specialised programmes balala
den drone repair and
maintenance, GIS drone survey
and mapping, drone
cinematography aser hands on
avionics amala sayur.

Lanur nem tashi agütsüba
tsütsü Centre-i shilem agütsüba
indang lemsatepdang, Nagaland
Skill and Entrepreneurship
Development Mission
(NSEDM) kübok drone dak
sendakba courses balala nung
training agitsü atema candidates
70 shimtetogo, ta ashi.

Drone Centre of Excellence
kübok nisung 72 drone training
renemogo. Iba inyakyim ya
ajanga lanur nem advanced
technological skills agütsür aser
state telungzük aser alema oa
self-employment, startups aser
employment maongka agütsür.

Tuoliezou, Kohima nung
State Geospatial Campus
yanglutsü aser Advanced Drone
Technology and UAV
Innovation Hub amenoktsü
densema NGISRSC indang
tarutsü mangdang tema Angh
den lemsatepa liasü.

Item facilities amenoktsü

sentong aliba nungya AI
amshiba drones, LiDAR,
multispectral and thermal
sensors, autonomous systems,
fabrication, prototyping, repair
and manufacturing den disaster
response, agriculture, health
aser infrastructure nung
amshitsü application tem
yanglutsü mangdang lir.

Technologies tasen
yanglutetba nung skilled
workfore yangertsü merangba
asoshi Angh-i pelaba lemsatep
aser Nagaland nung aliba
lanurtem tarutsü employment
maongka asoshi renemtsütsü
tongtipang ta ashi.

Agriculture, infrastructure,
disaster management,
environmental monitoring,
cinematography aser geospatial
mapping densema sector balala
nung drone technology ya
amshir, ta paia ashi.

Centre ajanga mapa inyakba
nung temulung asüba Angh-i
lemsatep aser maneni inyaktsü
ajungshia liasü.

Iba mapang Centre nung
Development Commissioner,
Government of Nagaland, Y.
Kikheto Sema IAS aser
Planning & Transformation
nungi ketdangsürtema liasü.

Nagaland Angh Nand Kishore Yadav-i September 7, 2026 nü Nagaland GIS & Remote Sensing
Centre (NGISRSC) aser Drone Centre of Excellence, Kohima semdangba mapang tangokba
noksa ka yangi angur.

Dimapur, Rongjui/Sept. 07
(TYO): Nagaland Pollution
Control Board (NPCB) ajanga
Dimapur Press Club den
lungjemer International Day of
Clean Air for Blue Skies 2026
nüngtem nung Workshop-cum-
Sensitisation Programme on
Environmental Rules and
Compliance sentong ka
September 7, 2026 nü Signal,
Dimapur nung Nagaland
Pollution Control Board indang
Conference Hall nung agia
liasü.

Iba sentong ya "Clean Air,
Healthy Choices: Acting
Together for People and Planet"
omen nung ajemdaker shilem
agir nem libajen azüokba, tzü-
mopung menenba azüokba aser
jana ketdangsüba ozüng balala
sülen anidaktsüba indang
angatetdakja awareness tali
agüja mopung aser libajen
temürekba kumdaktsütsü asoshi
külemi inyaktsü nükjidong nung
ayongzüka liasü.

Ruth, Scientific Assistant,
NPCB ajanga sarasadema
sentong tenzük aser Er. Aghali
A. Swu, Senior Environmental
Engineer, NPCB ajanga iba
sentong ayongzükba nükjidong
tongmelang agi lemsatepa liasü.
Swu-i jembidang, mopung
menenba aser tzü-mopung
melenba ajanga tebilemtsü tali
agütsüba indang rateta ashi.

Lai libajen ozüng aser iba
nung anidaktsü indang
jembidang, libajen wazüka
ayutsü ya sorkar, media aser
nüburtem arok khuret ka ama
züngshitsüla ta ashi. India nung
health tsütsü tebilemtsü tulutiba
rongnung mopung menenba ya
ka kumogo, ta lai metetdaktsü.

Lai ali telung nung tzü ajema
akumba aser tzünglu aruba
yimya melenshiba tebilemtsü
indanga lemsatep aser itemji
ajanga linük tesem balala nung
aluyimer aser nüburtem dak
kongshir, ta ashi. "Tzü-mopung
melenshiba ya asenoki bilemba

dang nungi tekeraba nung
ataloker. Anungji asenok ajak
lungjemer inyaktsüla," ta lai
ashi.

Lai nüburtem nem shisa
agüja libajen aser tzü-mopung
dak sendakba tebilemtsü
awareness agütsütsü asoshi
media-i shilem agitsüba indanga
lemsatepa liasü.

Swu-i media nung
inyakertem dang libajen tsütsü
tebilemtsü aliba aser jana-reja
ketdangsüba ozüng tem indang
meteta alitsü aser osang abentsü
ayongzüka liasü.

Dimapur Press Club indang
tatong tir aser Nagaland Post
osangbener Bendangchuba
Kichu-i iba senong nung
jembidang, libajen indang osang
abenba tajungba kumdaktsütsü
aser nüburtem nem awareness
tajungba agütsütsü atema media
fraternity aser libajen
ketdangsür tsüngta amalitep
nung tashi itshitsü ayongzüka
liasü.

Yimtenren, law and order
aser sorkar sentongtem den
medemdangra media temi
libajen tebilemtsü nung temulung
kangabo magütsür. Libajen
osang ya aiben tzümetsüng aser
alinen ama ajuruba mapang ang
osang ka ama amshir, ta pai
ashi.

Pai, data tem mela-mela
anguba aser angatetba nung
timtem aliba, libajen dak
sendakba tebilemtsü ya "soft
news" lir ta angatetba aser
libajen ozüng ratettsü asoshi
osangbener nem tangazükba
peria magütsüba, libajen
menenba indang data aser
scientific report tem ajanga
osang peria mesangdongba kuli
kar lemsatepa liasü.

Pollution Control Board dak
technical expertise, scientific
data aser legal mandate lir, saka
nüburtem tonga oa osang
agütsütsü media dak lir, ta pai
ashi.

Kichu-i PCB dang

osangbener nem libajen dak
sendakba osangtem teti
tongmelang agi mapang shidak
nung lemsateptsü ayongzüka
liasü.

Mezüng technical session
nung Noise Pollution
(Regulation and Control) Rules,
2000, tanabuba session nung
Hazardous and Other Wastes
(Management and
Transboundary Movement)
Rules, 2016, Battery Waste
Management Rules, 2022, E-
Waste Management Rules,
2016, aser Plastic Waste
Management Rules, 2016 aser
tasembuba session nung Bio-
Medical Waste Management
Rules, 2024, Solid Waste
Management Rules, 2026
indang onüktem nung
ajemdaker shisa lemsatepa
liasü.

Iba sentong tembanga
Welunbo, Accounts Officer,
NPCB ajanga melepzüng o
jembi.

Dimapur nung Environmental Rules and Compliance indang workshop agi

Kiphire district kübok Anatongre yimtsüng nung Assam Rifles
temi September 5, 2026 nü Teacher's Day ayongzüka
amungdang kaketshir nem chiyongtsü agütsüba noksa
nung angur.

Panaji, Rongjui/September 7
(Agencies): Union Home
Minister Amit Shah lenisüba
nung Hombarnü Goa nung
28buba Western Zonal Council
senden menogo.

Goa Chief Minister Pramod
Sawant, Maharashtra CM
Devendra Fadnavis, Gujarat
Chief Minister Bhupendra
Patel, aser Dadra and Nagar
Haveli and Daman and Diu
Administrator Praful Patel
nunger den Union Ministry of
Home Affairs aser state
sorkartem nungi ketdangsürtemi
iba senden nung shilem agia
liasü, ta ketdangsürtemi
metetdaktsü.

Iba senden ya Panaji anasa
hotel ka nung menogo. Shah ya
anogo asem atema Goa
semdangba mapang ka lir.

Senden nung state tsüngda
tesendaktep, cooperative
governance aser state aser
Union Territories tem nung
inyakyim tajungtibatem
lemsateptsü asoshi
sensaksemogo.

Shah shiba Honibarnü Goa
tonga oa liasü, pai ayongzüka
Deobarnü linük temesepba
mozü nungi pila toktsütsü atema
jenjang agia aruba nung shilem
ka ama Union Home Affairs
Ministry  senden ka menogo.

Pai, Viksit Bharat inyakyim
nung shilem ka ama linük nungi
temesepba mozü ajanga timtem
agütsüba raktoktsü asoshi
sentong yanglur aliba
sangdonga liasü.

Western Zonal Council nung
Goa, Gujarat aser Maharashtra
aser Union Territory of Dadra

and Nagar Haveli and Daman
and Diu nunger densema lir.
Western Zonal Council
densema zonal councils pongu
ya States Reorganisation Act,
1956 kübok sections 15 nungi 22
dak ajemdaker amenoka liasü.

Shah ya Western Zonal
Council mendenbuba lir aser
Goa chief minister vice-
chairman lir. Vice-chairman
mapa ya CM temi melentepa
abener

Council kübok ano chief
secretary tem jenjang nung
Standing Committee ka
amenoka lir.

State 5 nung election
February-March ita agitsü

Amit Shah lenisüba nung 28buba Western Zonal Council senden amen

Assam Schedule VII, Form No. 248
HIGH  COURT  FORM  NO.  (P) 5

(Order 5, Rules 1 and 5. Code of Civil Procedure)
IN THE COURT OF SMTI.  I. M.  MAIROM,

ASSISTANT TO DEPUTY COMMISSIONER (J), AT SHILLONG.
Money Suit No. 8 (T) of 2022

Union of India
        .............Plaintiff

-versus-
Smti. Assam Sangla Jamir

  .............Defendant
To,
Smti. Assam Sangla Jamir,
Wife of Late I. M. Walling.
C/o-Craze Bakery, A. M. Road, Mokokchung, Nagaland, Pin-798601.

METETDAKTSÜR
House Building Advance ama defendant kinungbo I. M Walling
nem agütsüba sentem meyipa agitsü atema plaint/petition
indang copy dak ajemdaker Money Suit kaamenokogo. Sen ya
3,07,529/- (Rupees Three Lakh Seven Thousand Five Hundred
Twenty-Nine) lir. Ken o dak sendakba nung na iba 2026 küm
September 16 nü 10:30 ako nung okadaki tsüngtong arutsü
mesüra nü melena tetuyuba shitak agütsür nisung ka yoktsüla
shibai  application dak sendakba nung telangzüba ajak
agütsütettsüla (mesüra na iba amala telangzüba ajak
langzütettsüsa nisung kati meiner arutsüla). Nai written statement/
show cause benokba anogo dak ajemdaker okadak nungi tetuyuba
agitsü asoshi contest asü masür aji ashitsüla aser nü o medentsü
atema witness/witnesses indang kuli dak na metaloker li asü
mali item ajak sayutsüla aser na metaloktsü atema shimba kuli
tema benoktsüla aser iba den trail anogo aser tanga ken o tema
benoktsüla. Nai claim rangben mesüra shilem kar benokba dak
ajemdaker okadaki obendang agütsütsü mesüra claim ya
tashishitsü melira idangjisa telemtetba agitsüta meteta yuang.
Iba okadaki kü nem 2026 küm August 28 nü tashi agüja aliba
amshia atakzükja aliba anogo na marura ken o ya na medenaka
angadangtsü aser obendang agütsütsü.

Assistant to Deputy Commissioner (J)
at Shillong

New Delhi, Rongjui/
September 7 (Agencies):
Uttar Pradesh, Uttarakhand,
Punjab aser Goa nung  Census
inyakyim takaratiba nung
tembangtsü atema jenjang
agiba den Manipur nung
Census mezüngbuba shilem
thinentsüba sülen item state
tem nung taruba küm February
aser March ita election agitsü.

State pongu rongnung
Manipur assembly takaratiba
mapang atongtsü. Manipur
assembly term March 13 nü
tembangtsü, Goa assembly
March 14, Punjab assembly
March 16, Uttarakhand March
28 aser Uttar Pradesh May 22
nü term tembangtsü. State
ponguprongla ya 2022 küma
mapang ka nung election agi,
saka UP assembly
mezüngbuba senden May 22
nü agia liasü.

2027 küma item state tem
mapang ka nung dang election
agitsü asünung Election
Commission-i Manipur
assembly term, koba tama
tembangtsü lir, iba assembly
term metembang tsüngda
election inyakyim
tembangtsütsü Imlar. UP bo

term matong tsüngda ana ana
jilia election agitsü.

UP amala nütsüngyongsük
aika aliba state tem nungbo
election ya shilem agika küma
lemsar agitsü tejangja, anungji
election ya February nung
mesüra March ita tetenzüklen
agitsü imlar. Election atema
anogo ya 2027 küm January ita
agitsü imlar.

SIR ya election agitsü aliba
state asem nungbo
tembangogo aser state ana
nung tagidak lir.  UP, Goa aser
Manipur nung SIR agiatokogo
aser Punjab aser Uttarakhand
na indang tatembangbuba roll
ya ita  ka ana tsüngda
sangdongtsü imlar.

Centre-i yashi,  Uttar
Pradesh, Punjab, Uttarakhand
nung tesem kar aser Goa nung
Census 2027 population
enumeration phase jelia agitsü
sangdongogo. Item state tem
nung 2026 küm December 1
nungi 2027 küm January 4
tsüngda agitsü aser January 5
ya reference date asütsü.
Centre-isa , manipur nung
Census indang houselisting
phase thinentsüba
metetdaktsüogo.

New Delhi, Rongjui/
September 7 (Agencies):
Delhi indang civic body-i deputy
commissioner ka densema
ketdangsür pongu Hombarnü
mapa nungi suspend sütsüogo.
Satya Niketan tesem nung PG
ka lapoker aliba ki ka chirepba
sülen anogo ka lir iba jenjang
agiogo.

Ki chirepba sülen ghonda 24
majung tsüngda Municipal
Corporation of Delhi (MCD)-i
item ketdangsürtem anema
jenjan agiogo. Iba lendong nung
nisung tenet asü.

MCD commissioner Sanjiv Khirwar-i HT
dang ashiba agi, temelaba magütsüi kisüba
khenyongi magizüktsü aser iba amala ken o
indang khuret ya building department-i
abentsü.

Mapa nungi anentsüba ketdangsürtem ya
Rakesh Kumar: Deputy Commissioner,
South Zone Ranvir Singh: Superintending
Engineer, South Zone, Lalit Kumar Goel:
Executive Engineer (Building), South Zone,
Sunil Chauhan: Assistant Engineer (Building),
South Zone aser Ashish Kumar: Junior
Engineer (Building) ta jangjaogo.

Suspension order nung, ketdangsürtem
tangsa tang mapa nungi suspend sütsüogo
aser ken o bushisüngdangtsü, aser temzüng
ozüng dak ajedaker parnok tangutsü tim
subsistence allowance agütsütsü ta shia lir.

Temelaba makai ki asüba aser ki balala
mashiyimi amshiba anema jenjang agia aruba
nung shilem ka ama MCD-i tang iba jenjang
ya agiogo.

June 1 nungi September 3 nü tashi nung
MCD-i ki 983 raksatsü, ki 464 shibangtsü,
temelaba makai kisüba atema show-cause
notices 1,516 agütsü, sealing show-cause

notices 708 agütsü aser
demolition order 726 agütsüogo.

Delhi kübok Satya Niketan
tesem nung Deobarnü ki ka
chirepa liasü. Ketdangsürtemi
ashiba agi, teburtem paying
guest ka lapoker aliba ki
basement nung tang mapa
inyaka aliba mapang iba ki dak
kongshia chirepa liasü.

Samar alirtem kümzüktsü
atema Hombarnü densema
anogo anabuba inyaktepdar.

Kasa mapang nung Delhi
sorkari ozüng alema pezüben
mesüra iba dak timbaben

atongtepa tua yanglur aliba
kitem ajak shibangtsü tetuyuba
agütsüogo.

Kasa mapang nung PG kibur
Hariram Gupta shiba samar
bushia liasü, pa Hombarnü
Rajasthan nung puogo. Iba
lendong nung nisung aika yirua
liasü.

Delhi Chief Minister Rekha
Gupta-ia iba tesem semdanga
tekümzükba maparen balala
benoka inyaka aliba
asadangogo. Ketdangsürtemi
ashiba agi, tasümang tenet
densema nisung 12 kümzükogo.

New Delhi, Rongjui/
September 7 (Agencies):
Maharashtra Deputy Chief
Minister  Eknath Shinde-i
Hombarnü, Shiv Sena indang
Palghar City tekolakba Rahul
Gharat party nungi anentsütsü
atema tetuyuba agütsüogo.
Anogo ka tejakdang par ty
kübok inyaker kari private
mozüki ka nung doctor tem dak
teka sangshiba sülen iba
jenjang agiogo.

Dahi Handi benjung amungba
mapang 'Govindas' kar yiruba
sülen  medical bill dak sendakba
nung Palghar kübok Relief
Hospital nung mangatettep ka
adokba sülen Shiv Sena kübok
inyakertemi mozüki staff kar dak

teka sangshia liasü. Mozükidang
staff aser Sena kübok
inyakertem tsüngda opang mapu
adokba sülen staff tem yagi
nisung ka discharge masütsü
atema tetuba agütsü, ta osang
ajanga metetdaktsü.

Mozükidang nungi CCTV
footage ajanga nisung kari
receptionist ka dak maoktsüba
aser  tetsür employee ka
amokmerenba nguogo.

Shiv Sena indang Palghar
district tir Kundan Sankhe aser
MLA Rajendra Gavit'er jabaso
Rohit Gavit nata iba tatalokba
nung densema liasü. Ken o dak
sendakba nung nisung 17 tenüng
züluoka yuogo.

(Maneni tapak 7 nung...)

Satya Niketan nung ki ka chirepba ken o nung ketdangsür 5 suspend sütsüogo

Eknath Shinde-i Shiv Sena Palghar
City tekolakba mapa nungi anentsü

Dili, Timor-Leste nung Union Minister JP Nadda aser tanga ketdangsürtem 79buba WHO
Regional Committee for South-East Asia Session tenzükba sentong nung tangokba noksa
nung angur.

Yimjung ya tatembang masü !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Asenok rongnung yimjung nüngdaka jembiba
ya asenok anisüngzüka alitsü asoshi masü
saka asenok loktiliba nung tetsübu tarendak

melii ano terenlok mapatem temerangba aser tuluba
inyaka aotsü asoshi jembir. Aji oda, yimjung ken o
renema yimjung mapang lapokbaji tatembang masü
saka yimjung nung lia ken o tasak melatetteti aliba
latettsü aser terenlok mapatem meinyakteti aliba
timtemtem agientsü tenzükba mapang asütsüla.
Ajisüaka, asenoki aiben yimjung ken o renema
jembiba ya mapa tembanga inyakba maparen ka
amato bilemer, ibayongji asenoki aiben yimjung
yangluba nükjidong amadoker. Tanü asenok Naga
nunger kangshiba ya, ashiko, asenoki yimjung
yanglutsü makokba agi mesüra yimjung nung
melinüba agi masü saka yimjung lapokba nükjidong
amadokba agi kangshir asütsüa akok. Aji oda, Naga
nungertemi India dang jelia 1947 küm August 14 nü
Naga yimten nüchiso anogo sangdongba sülen küm
ishika lir külenbo Naga nunger o India nunger na
tsüngda azü tokshitepa rarateptsü tenzük . Atangji,
Naga nunger nütsüng aser tashi agi India den
medemdangtsü makok saka Naga nunger nem
Tsüngremi agütsüba tashi aser temeten agi Naga
nungertemia India den kasasa toktepa sashia
raraogo. Ibayongji, Naga nungertema India nunger
sepaitem ket nung reshikangshi timtem jenti
ajangshiogo aser India sepaitema takoksa tulu
ajuruogo. Iba amaji lia, 1960 küm Naga Peoples’
Convention o India government na tsüngda India
telungjem kübok Naga nungertem asoshi state
balaka akümtsüsa renemba 16 Point Agreement ya
Naga nunger o India nunger na tsüngda yimjung nung
lia aotsü renemba yimten ken o ka liasü. Iba jagi
Nagaland state aküm aser iba state-ji tanü asenok
meyong kümogo. Ajisüaka, tesasatsüka, 16 Point
Agreement nung renema akaba ken o ajak ka khen,
ka khen ta mapa küma aotsü melen, tanübo asenoki
16 Point Agreement nung latetba onüktem ji
reprangdangra, NPC o India government na tsüngda
renemba ken o 16 rongnungji mapa küma aoba
onüktem dang nungibo mapa mekümteti agienba
aser amadokba ken o teimba angutsü. Ibaji atema
asenoki ajaki sasaa bilemtsü tim. Atangji, 16 Point
Agreement ajanga India telungjem kübok Nagaland
state kümaka, iba jagi India o Naga nunger yimten
nüchiso asoshi rarar na tsüngda rara manentet,
anungji Naga nunger Baptist arogo lenirtem ajanga
1964 küm September 6 nü India government o Naga
National Council-i akümba government, Federal
Government of Nagaland na tsüngda rara anener
“Indo-Naga Ceasefire” mapang lapok. Iba yimjung
anogoji bilemteta taküm küm-a yakanü Khensa nung
amungba asenoki angashiogo. Ajisüaka, 1964 küm
renemba ‘Ceasefire’ jagia shitakba yimjung bener
marutet, kechiyong ‘Ceasefire’ nükjidongji asenoki
metongtet, anungji NSCN teloktem o India
government na tsüngda anosa mapang balala nung
Ceasefire ken o renema yimjung mapang lapoker tang
tashi yimjung nung arudagi. Aji oda NSCN teloktem
o India government na tsüngda yimjung mapang
lapokbajia yimjung nung Naga yimten ken o
tatembang küma jembitsü nükjidong nung lapokba
lir. Iba nükjidongji telok ajaki mamai Ceasefire
nükjidong tongteta, ano Ceasefire talila ka
menüngdaktsüsa inyaktettsü imlar.

(Yashi adok nungi...)
Lokti ajak nung tokolak aser tazüngpur ka asütsü kanga temelabo masü. Tanü

ama tejakleni aoba putu ka nung; lokti nung tokolak ka asütsü o agi rasa-a
meshitetba khuret aika lir. Benjong-bentsü, tasü-tama aser lendong-tsüdong ajak
nung tokolak kaji tama asütsüla; saru-molok, tenla-tenji, nangzük-nangra ajak
nung tokolak kaji tama asütsüla. Talisa, ano yimden nung tokolak/tazüngpur ka
asütsü kanga temelabo masü; o agi meshitetba khuret aika sendaka lir. Yimden
nungji terenlok mapa, benjong-bentsü, mongdang-mongji, lokti-senden,
nupotsük; itemji dang masü....Lipok-lisang otsü, lika-lilem, aksu-mensu, akang-
jungshi, nulaksu, tsüka-oka; ibala mesukba tongtipang maparen aika sendaka
lir. Yimden nung tazüngpurtemi ibala otsü tarensen, jembishinuyim aser inyakyim
ajakji rajema/meteta alitsüla. Yimden nung tazüngpurtemi itemji rajema/meteta
melira aiben tetsükdaktsü aser koda masüba tensa ajurutsü. Lokti kaji nisung
kari parnok kisung mulungba agi (Syndicate) manishitsüla. Yimden yimsüsur-a
suang, tashi-tawar-a suang, takar-tulur-a suang; lipoklisang otsüren nung
metetsümonga aibelenerbo timtem tulu asütsü. Lokti kaji nutsüng-nubu, takaba
rongsen aser tashi (Power) kisung agi anir mootettsü. Koba yimden aser kechi
telok sudir suaka; tera ayangdak tamendaktak ka lir aser tsürabur mapang nungi
benshia-a aruba temeden (Rights) kar lir. Lennir kati iba tera ayangdak,
tamendaktak aser temedenji wazüka kümzüka ayutsüla.

Tanü putu nung lokti lennir karbo kecha khuret maka; kuli küptok dang
tenzükba karbo lir. Lokti lennir kati lokti atema khuret kecha maka tenzükra pa
tenzükba tajangzük makatsü. Lennir kati lokti-senden (Meeting-Sitting) aser
nupotsük nunga....Pa arunudang arutsü, marunura marutsü, pa dennudang
adentsü; medennura madentsü ta kuli-küptok tenzükra; iba ama lennir jagi lokti-
ji rajang kümdaktsütsü. Ano lennir karibo pei dener inyakba mapa dak alaka;
tangari inyakba mapa nungbo tajung majitetba karbo lir. Ano lennir karibo pai
pei mapa makoker; saka tangar nema yimli magütsünuba karbo lir.   Ano lennir
karbo pei asoshi dang bilemba (Selfish) karbo lir.  Ano lennir karibo ni, ozü, ozü
kinunger, ozü kidong....ta dang bilemba....Ibala (Ism) shisatsü adenba lennir karbo
lir. Iba amala lennir jagi lokti nung telemsa atokdaktsütsü. Ano lennir karibo
lokti nungpo kecha mejembitsü; saka kipok ajak nung pei tenzükba telok tetla-
tetshia  jembia jajaba karbo lir....Lennir kaji tebang telili masütsüla aser pei
tenzükba telok raksatsüsa ken o mebelenshitsüla. Lennir kati lokti jungdaktsütsü
atema pei nija takoksa aremtsüla. Pei jenjang ajungtsü atema dang bilemba lennir
dakji nubur shingaia tamang makatettsü.

Lennir shiba sudir suang; menden meka-a amenba agi dangbo lokti nem
tajangzük magütsütsü. Lennir karbo konang-nungsang dang aginuba; saka
nungsenbo maremba karbo lir. Lokti nung tenzükbaji teti tepela dangpo masütsü
aser konang-nungsang dangpo masütsü....Mapang kar nungbo ken o temerang
aser tesepra jembitsüsa tensa ajurutsü. Lokti raksatsüsa tsüksang mopong
tesashi agi onshitsü. Lokti nungji teti tachi-tajemtsü, taki-tarutsü lemsa-a,
benjongtepa, longsotepa dangpo malitsü.  Lokti nung telemsa adoktsüsa ken  o
tasak aser tebilemtsü khuret arutsü. Iba ama tebilemtsü khuret aser ken o  tasak
arudang; külem tenzükertem kenbang-opang ka asütsüla; ka küma longjemtsüla
aser sepla-sepshi masütsüla. Lennir shirnok tsürabur nungi yimsüsur sua aruba
aser azü (Blood) tajung adenba lennir lir....Parnok jagi kodanga pei jenjang ajungtsü
arishidang.....Pei senmang aser yimli sen-yong aser supokrem-yong yoka
machitsü. Lennir tajung kati ken  o  tanü ka aser asüng ka ta  pelepshia
mejembitsü....Khen kechi jembi idakji marakzüi aser masetshi-i  akang-akanga
soitter nokdaktsü.

Atangji, lokti nung tanishir (Leader) ka asütsü kanga temela masü; o agi
meshitetba khuret aika lir. Lokti nung tazüngpur ka tangar dang lalashiponga,
tangar kidang auso remdaka yur malitsüla; kechiyong pai tim o meshitettsü.
Lokti nung tazüngpur ka teret maliba shiruru ama sepla-sepshi masütsüla. Lennir
ka tangar nem nokdakang-menang aser arung-oang ta  anishidaktsüba (Puppets)
ka ama malitsüla. Lennir ka tangari ya jembiang ta ajur agütsüba aji dang jembiba
(Mouth-Piece) ka ama malitsüla. Lennir ka pei dak tangatetba kecha mali tangar
sulen hau-hai ta tekong angumdena anidakba (Yes-Men) ka masütsüla. Lennir
kaji pei atema dang bilemba (Selfish) masütsüla. Lennir ka tajangzük aser maongka
dang bushiba (Opportunist) masütsüla.  Lennir ka dak ni, ozü, onok, ozü kinunger,
ozü kidong.... Iba ama (Ism) shisatsü malitsüla. Lennir kati supokrem nung
malangtsüla aser ochi nung tasü-ita masetshi-i nokdaktsüla aser ochi nung ken
o alangdangtsüla.

LENNIR KATI TENSA TAJUNG-TAMAJUNG AJAK
AREMZÜKA TENZÜKTSÜLA

~ L. Kika Pongener.

Temeimi tashi angaba bener arur
Shiba den kü ozüng lir, aser aji benshir pai ni

meimer: aser shibai ni meimer kübui pa meimtsü,
aser ni pa meimtsü aser ni küsasa pa dangi

jungkai adoka sayutsü. Yohan 14:21
Tsüngrem ozüng meimbaji ne mulungjang

nungi adoker. Kodang nai Tsüngrem dang
tashi angatsü timtemdir, ibaji ne mulungjang
Tsüngrem nungi pilaba tamaitsü lir. Kari
ashir: "Ni Tsüngrem meimer, saka dang tashi
angatsü timatemer." Tanelaren ibaj i
tamakoktsü. Kari ne dang "Nai Tsüngrem
meimer asü?" ta asüngdangra nai yakta
langzütsü, "Au ni meimer." Ne dang, "Nai
Tsüngrem dang tashi angadir ma ?" Nai au ni
tashi angar ta langzütettsü asü? Temeja
Tsüngrem meimbai temulungjang ajunga agi
Tsüngrem dang tashi angaba dangi anir. Nai
nübutsü dang mapang mapang nung meimra,
ne tesendaktepji shidak masü. Tesadang
meimba aser tesadang tashi angaba
Tsüngremi magizüker.

Temeim medeni tashi angabaji ozüng mapa
lir. Pei atema dang tashi angabaji pei sasa
tabensa akümba, koba agi asüküm dangi anir.
Tekümdang Khristantemi Khrista dang tashi
angaba dang nungi parnok taküm nung
tazüokba akatsü meranger. Tazüokba jagi
Tsüngrem meimba mendenji agitsü makok.
Tsüngrem ne temang meshia aliba, ne moral
libaliro aser na arogo mapa nung shilem agiba
atena oa ne mulungjang repranger.

Ne tekülem tazüngla aser mapang ataktetta
ayuba tekülem ka dang akümer asü?
Tsüngrem O azüngba metetta arur asü? Ne
sarasadem waluk watemba ka dang akümer
asü?  Idakji ne mulungjang Tsüngrem nungi
melenshiba tamaitsü lir. Temeimji Tsüngrem
den telungjem akatsü aser Pa tenzüktsü
asoshi jangradaktsüba tulutiba lir.

West Bengal nung Hindu nungeri Khristanpur dak timtem agütsür

Kolkata, Rongjui/Sept. 07
(Agencies): West Bengal nung
Deobar sentep mapang Hindu
nunger telok ka arua Protestant
pastor ka pua bener ao aser ano
tesem ka nung Presbyterian
house church ka raksaja iba
state nung Khristanpur asoshi
tebilemtsü tali akumer.

September 6 anepdang 11:00
ako meta West Medinipur
district kübok Nandapurya
yimtsüng nung nisung 25 shi
tamanger ka kidangi ait, kong
Pastor Sukhendu Singh-i anir
temeket nung aliba
yimtsüngtem nungi Khristan
kibong ti asoshi sarasadem
sentong ka agia liasü, ta osang
ajanga ashir.

"Parnoki Pastor Sukhendu
Singh amokmeren aser pua
bener ao," ta tamanger tem
rongnung tenük kuli alir Purna
Hembram-i UCA News dang
September 7 nü ashi.

Pastor ya yangji ruling
Bharatiya Janata Party (BJP)
office kati anir oa o tamajung
ashiba den merenshia amshi, ta
Bangiya Christiya Pariseba
mesüra Bengal Christian Council
indang state coordinator Victor
Behera-i ashi.

Singh ya sarasademtsü
atema yimtsüngtem sema
mesenzütsü nangzüka tezüluba
ka nung pa pua bener aor temi
meyongnem agütsüdaktsür
nikongdang chiok, ta Behera-i
ashi.

"Parnoki pa dang 'Khristan
kibong shia dangi oa Khristan
yimsü ya bendanger tamangba
yimsü ka lir anungji Hindu yimsü
dangi meyipang' ta ashitsüsa
kangshia nangzükdaktsü," ta
Behera-i ashi. Pai jembiba ta
video nung record süa ayu, ta
ashi.

Okatsür Samarjeet Dey-i
timtem ajurur alisang yaria
police nem ken o agütsür, ta
Behera-i ashi.

Ano kasa anepdang East
Medinipur district kübok
Rangilabasan yimtsüng nung
Hindu nunger nisung 125 shi
Presbyterian house church kati
aita raksatsü ta ashir.

"Tia kaa tamanger timba
sentep temer senshir liasü. Iba
sülen nisung 125 shi ajungbena
ki telungi ait," ta Presbyterian
arogo nung züngsem Chhabi
Das-i ashi.

Parnoki khen atema tenlaki
ama amshia ki o jen raksatsü
aser kangki ka shilem pezü
kuma raksatsü, ta lai ashi.

Iba telok yagi tamanger
Tapan Samanta merenshia
amshir, shir kidang sarasadem
sentong ya agia liasü. Deobarnü
tekülem sentong magidang
yangji aliba police station ka
nem teti tezüluba nung osang
agüja liasü, ta Das-i ashi.

Rongrong adoka aliba ola
angashir yimtsüng nung aliba
tetsür kar oa nokdangtsü
merang. Iba lendong agütsür
temi Samanta aser ano tetsür
kar yangji aliba police station kati
anir ao, aser mapang tatsüka lir
parnok chiok, ta Das-i ashi.

"Administration nungi tanen
makai temulunglemtsü o shiaka,
Deobarnü sarasadem sentong
mapang meimprongba aser
timtem agütsüba manener aser
ibai tebilemtsü tulu lir," ta Bengal
Christian Council indang
founding secretary Herod
Mullick-i ashi.

Archdiocese of Calcutta
indang chancellor Father
Dominic Gomes-i UCA News
dang ashiba agi, 'azüdokshiba,
amokmerenba aser tekülem

agiba tesemtem raksatsüba ya
magizükteter aser aitsütsüla'.

Gomes-i police aser district
administration dang kanga
keraa indang-indanga
bushisüngdanga aibelener tem
aputsüla aser timtem ajurur
alirtem aser Khristanpur
kumzüka ayutsüla, ta ashi.

All India Catholic Union
indang odongtar John Dayal-ia
West Bengal nung Khristanpur
anema mapa tamajung inyakba
ya taoksatsüka kumogo ta ashi.

West Bengal ya
Chhattisgarh, Odisha aser Uttar
Pradesh ama akumtsü, koba
India nung Khristanpur anema
mapa tamajung inyakba state
tem rongnung tamajungtiba lir,
ta pai ashi.

West Bengal Chief Minister
Suvendu Adhikari aser Union
Home Minister ola madokba
ajanga azüdokshi aser timtem
agütsüba nung sorkar
ketdangsür aser ruling BJP-ia
bhukumer südi ta Khristanpur
temulung melemteti kumdaktsür,
ta Dayal-i ashi.

Taipei City, Rongjui/Sept. 07
(Agencies): China nung
'unofficial' tekülem agiba
anema sorkari maparen balala
inyaka Zion Church nungi pastor
tir apuba sülen iba linük nung
underground church indang
okatsür ka Taiwan tongogo aser
la nem khen asoshi anenzükdak
agütsüogo.

Wang Xiahong, shiba dang
Ruth Wang ta ajar, la ya lar tanur
ana den September 2 nü
mainland China nungi jena ao,
kechiaser pua aliba Zion Church
lenir ti (Zion 8 ta ajar) asoshi
legal mapa inyaktsüba atema
sorkari timtem tali agüja arur, ta
ChinaAid ajanga sangdong ka
nung ashi.

Taoba küm October ita
apuba sülen Zion 8 yagi "Online
Code of Conduct for Religious
Professionals" kübok ozüng
alema information networks
amshiba ken o benoka liasü.

Saka tangbo ano parnok
indang ministry nungi ashikülak
aser ozüng alema business
inyakba aser online religious
courses ayokba dak sendakba
ken o tema benoka lir.

Arogoi item taitsüba
magizüker.

"Defense lawyers temi ken
o junga asadangtsü mapang
peria mali ta tai apuba sülen iba
ken o August 14-18 mapang
jembitsü aliba thinen, aser case
file nungya 'volume of evidence'
300 dak temalir ta defense
lawyers temi ashir," ta
ChinaAid-i ashi.

"Defense ajanga ashiba agi,
ketdangsürtemi inyakyim nung
nüngdakba meratem sentoka
toktsüogo aser iba ajanga ken o
ya tenüng ka ama dang
kümdaktsüogo," ta ashi.

Wang ya Beijing nung Vdoor
Law Firm nung partner ka lir,
aser la aser lar kibong lendong
nung lir ta angatetba yong
mainland China nungi jena ao,
ta ChinaAid-i ashi.

Zion Church ya China sorkar

den register masüba Protestant
arogo ka lir, koba China sorkari
melaba Three-Self Patriotic
Movement nung maden. Taoba
küm October 9-11 tsüngta
tekülem ki aser tesem balala
meita aoba mapang pastor aser
arogo züngsem densema nisung
30 shi apu.

2007 küm Zion Church
tenzüksang Pastor Ezra Jin ya
taoba küm apu saka US Tir
Donald Trump-i China Tir Xi
Jinping dang US tejangraba
nung 'political prisoners' ajunga
chioktsü ashiba sülen pa July
ita chioka liasü.

Tanüngba nisung ti ya
southern Guangxi province
kübok Beihai Detention Center
nung yua lir. Zion Church
nungya züngsem 5,000 shi lir
aser tekülem agiba tesem 100
dak tema lir aser item ya China
nung yimti 40 shi nung nisung
aliba ki, restaurants, karaoke
bars amala dena lir, ta
asadangtetba ashir.

ChinaAid tenzüksang aser tir
Pastor Bob Fu-i Wang ainshiba
ya international community
ajunga asoshi tebilemtsü tulu lir
ta ashi aser iba yagi timtem
ajurua aliba Khristanpur asoshi
nokdakba okatsür temi timtem
balala ajuruba sayur, ta ashi.

"Lawyer Wang Xiahong-i
inyakba ajak agi okatsür kati
inyaktsüba mapa inyakba dang
lir. Zion Church lenirtem ken o
nung la densemba ajanga la dak
tenük yoktsü ta tsüboa
aitdaktsü," ta pai ashi.

Wang ya iba asetkongi jena
ogo ta ChinaAid ajanga ashiba
sülen Taiwanese media-ia
Mainland Affairs Council
(MAC) ajanga China senso ka
nem "temporary humanitarian
accommodation" agütsü ta ashi.

MAC yagi Wang tenüng
mashi saka lai Taiwan nungi
The Associated Press den
sensaksemba mapang la United
States mesüra Canada nung oa
alitsü tebilemba lir ta shia liasü.

"Ozü kibong ya tang tia
mejangja ka nung lir ta ni bilemer
aser tarutsü nung kechi
ataloktsüar memetet, mesüra
tesem mashi nung onok
lidaktsütsü asü masüar
mejangja," ta lai ashi.

Protestants million 80 shi
aser Catholics nunger million
10-12 shi China nung alir, kong
tamangba yimsü ajunga
communist sorkari tenokdangba
tesashi agüja lir aser sorkari
"Sinicization of religion" policy
yanglua aliba nung anidaktsü
akhanger.

China underground church okatsür Taiwan-i jena ogo

West Bengal nung East Medinipur district kübok Rangilabasan yimtsüng nung
Presbyterian house church noksa ka yangi angur.

Wang Xiahong, shiba dang
Ruth Wang ta ajar, la ya pua
aliba Zion Church lenirtem dak
sendakba legal mapa inyakba
atema sorkari tenük yokba
mechi lar tanur ana den
September 2 nü mainland
China yutsür jena ao.



TIR YIMYIM, DIMAPUR SANGTENNÜ (TUESDAY) RONGJUI  (SEPTEMBER) 08, 2026

99

OLONG PAITEP   # 7642 TELANGZÜBA

AO OSHI ANGAZÜKDAK:
TANÜ ANGAZÜKTSÜBA OJANG

Ajita

(interro)) Yamaji na? (Isn't it)

* Pai kü timtem mereprangi ajita na (?) ta dang shir ao.

Ajinang

(Excla) yamai atalok nuo ? ( oh my god !)

* Ajinang! tanüa takoksa tulu nguogoji !

NAI-A YA METETTER

LANGTSÜNGLEN :

1. Aruli, 3. Balala, 5.Suwar,

6. Belem, 9. Süjak, 10.Aonung,

11. Dokan, 13. Tinu.

TIPLEN :

1. Aben, 4. Artsü, 7. Lisem, 8. Liwa,

9. Sarasadem, 12. Aket, 14. Mangu,

15. Anünü, 16. Ango.

TIPLEN

1. Anenzükdak ki - (5)

3. Asür mangyimba - (5)

5. Temulung nung shisadang - (5)

8. T _ _ _ lu - (3)

10. Takdang  temalen - (9)

11. Tesa _ _ _ a - (3)

13. Ajungbena temulungjang

tongtonglatsü atu - (5)

15. Tejen lai nung tesayur - (5)

16. Tsüngsak-mopung - (5)

LANGTSÜNGLEN

1.  Reprangdaktsü - (4)

2. _ _ _ ur - (3)

4. Kiojen yangludak - (6)

6. _ _ _ _ _ _ _ ait - (7)

7. Nagaland nung ayong  ka - (5)

9. Küm kasa purtem - (5)

10. Tetsüng tajemetdak - (6)

12.  _ _ _ _ adenshi - (4)

14. Tsünüsenbongtsü adokdak - (3)

1 2 3 4

5 6 7

8

9

10

11 12

13 14

15 16

Aizawl, September 7, 2026
(Agencies): Mizoram Universal
Healthcare Scheme (MUHCS)
shilem tanabuba nung beneficiary
kibong 3.2 lakh tema züluokogo.

2025 nungi tenzüker MUHCS
shilem ana nung state sorkari
treatment bills atema Rs 271
crore tema agütsüogo.

MUHCS 2.0 kübok kibong
3,22,243 züluokba nung
general beneficiaries 48,091
aser government employees
35,325 lir. Maneni pensioners
11,928 aser kibong 2,26,899
Centre kübok Ayushman
Bharat-Pradhan Mantri Jan
Arogya Yojana (AB-PMJAY)
nung lir.

2025-26 nung tenzükba
MUHCS 1.0 nung shiranger lakh
1 tema anepaluogo aser sorkari

Rs 171.57 agütsüogo ta
ketdangsürtemi ashi.

Shiranger 4,772 shi ka
Mizoram adena orr iba scheme
kübok anepaluogo ta parnoki
ashi.

Tanabuba shilem kübok
August 24, 2026 tashi nung
shiranger 31,832 tashi
anepaluogo aser iba nung
treatment bills atema Rs 99.60
crore agütsüogo ta
ketdangsürtemi ashi.

Chief Minister Lalduhoma-i
aniba Zoram People's Movement
sorkar ajanga March 2025 nung
MUHCS 1.0 tenzüka liasü.
Maneni taküm March nungi
MUHCS 2.0 tenzükogo.

Iba scheme kübok general
beneficiaries ajanga shimtetba
annual fee nung ajemdaker Rs 5

lakh tashi health cover angutsü
akok. Iba scheme kübok annual
premium ji general ward atema
Rs 2,500, semi-private cabin
atema Rs 5,000 aser private cabin
atema Rs 10,000 lir.

Sorkar mapa inyakertemi
parnok pay scales nung
ajemdaker itashia Rs 200 nungi
Rs 1,500 tashi agütsütsü aser
unlimited coverage angutsü.

Pensioners aser parnok
apuanitemi scheme kübok
subscription ama Rs 1,000 fixed
medical allowance agüja küm ka
nung Rs 2 lakh coverage
angutsü.

Mizoram nung private
hospitals 20 aser day-care
centres 5 den ano state adena orr
private hospitals 53 tashi
MUHCS kübok empanelled lir.

Guwahati, September 7, 2026
(Agencies): Assam sorkari
Dibrugarh district nung Rs 534
crore endoka Wildlife Safari and
Rescue Centre ka lapoktsü
sentong lir.

Iba mapatong ajanga Assam
nung wildlife conservation,
research aser eco-tourism
ajungkettsü.

Assam Forest and Climate
Change Minister Jayanta Malla
Baruah-i Deobarnü Forest aser
tanga department tem den senden
ka amendang iba mapatong
benoka jembiogo.

Iba centre ya Tingkhong

Assembly constituency kübok
Namdang Reserved Forest nung
235 hectares nung yanglutsü. Iba
Reserved Forest ya Dibrugarh jila
nungi kilometer 20 aser
Dibrugarh airport nungi kilometer
30 shi pilar lir.

Iba mapatong ya Assam Public
Works Department (PWD)-i
shilem ana lemsar inyaktsü.

Mezüngbuba shilem nung Rs
259 crore endoka tigers,
rhinoceroses, leopards aser bears
atema enclosures yanglutsü. Iba
centre nungsa veterinary hospital
ka aser rescue centre ka alitsü
aser iba ajanga wildlife treatment,

rehabilitation aser management
nung yariteptsü.

Tanabuba shilem nung Rs 275
crore endoktsü aser iba nung
exotic species aser advanced
research infrastructure asoshi
temulung agüja inyaktsü. Iba
nung Asiatic lions, cheetahs,
zebras aser hippos indang
facilities den advanced research
centre ka amenoktsü.

Iba ya wildlife conservation
aser rescue infrastructure tongti
ka akümtsü aser eco-tourism
yariba den mapa inyaktsü
maongka bentsür arutsü ta
Minister Baruah-isa ashi.

Dibrugarh nung wildlife safari and rescue centre lapoktsü

Mizoram Universal Healthcare Scheme
nung kibong 3.2 lakh tema züluoka lir

Imphal, September 7, 2026
(Agencies): Kanga dang
nüngtugu Manipuri guitarist aser
Western music pioneer
Chongtham Vikram Singh süogo.

Arishi küm 54 tain Delhi
Vikram Singh ya Delhi nung par
ki anasa nisung telok kati zükset.

September 7 nü PCR call ka
ajanga Vikram Singh dak azükba
osang sangoktsü. Iba call ji GD
No. 10A ajanga record asü aser

assistant sub-inspector ka nem
mapa lemzüktsü ta Delhi Police-
i ashi.

Kilokari village nung
Vikram'er par kima delivery boys
aser dhaba staff pur asatepba
atema ashishitepa liasü ta
bushisüngdang asüdang osang
bushitetogo.

Vikram kidang nungi alur
asatepba atema ashishitep aser
idangji pa dak azük. Iba mapang

pa yiru Par jabaso Yaiphaba-i pa
Holy Family Hospital-i anir ao
saka idakji anepaludang asü ta
police-i ashi.

Iba tatalokba atema police-i
bushisüngdang ka tenzükogo
aser tanur ka dena temulung
melemi bilemer kar pua lir.

Manipur nung Western music
scene nung Vikram ya ajaki
metetba nisung ka liasü aser pai
Ultra Vires, Phoenix aser Eastern
Dark nung guitar atem. Pa ya
nüngtugu Manipuri singer
Chongtham Kamala'er jabaso
tambusang liasü.

North East Students' Society,
Delhi University (NESSDU)-ia
iba tatalokba aitsüogo aser
bushisüngdang asütsü takhangba
agütsüogo.

Northeast nunger den civil
society organizations aika
Sunlight Colony Police Station
nung adenshir takhangba agütsü.

Delhi nung Manipuri musician Chongtham Vikram tepset

Guinness World Record-i World's largest gold
bar naroküm agütsüogo aser ibaji Western

Australia nung adokba gold bar ka nem
agütsüba lir. Iba gold bar dang Perth Mint ta

ajar aser Australian gold 521.2kg amshia
yanglu aser 99.999% purity lir. Perth Mint ya
September 2026 tatemlen nungi nübortemi

reprangtsü atema lapoktsütsü.

Arunachal Pradesh Health and Family Welfare Minister Biyuram Wahge den Namsai MLA
Zingnu Namchoom nati District Hospital, Namsai nung Blood Bank facility tasen ka lapoktsü
atema lung azünga ayudang agiba noksa angur. Iba facility ajanga District Hospital, Namsai
nung emergency & blood transfusion services tajungba akümtsü imlar.

Israel-i tayimtsü amshia southern Lebanon amak, nisung 11 tepset
Beirut, Rongjui/Sept. 07
(Agencies): Israel-i tayimtsü
amshia southern Lebanon nung
amakba nung tanur ana aser
medics ana densema nisung 11
asü, ta Lebanese state media
ajanga ashi.

Israeli warplanes temi
southern Lebanon nung Kfar
Reman jila nung nisung aliba ki
ka nung Hombarnep amak
aser yangji tanur ana densema
nisung toku asü aser pongu
yiru, ta  Lebanon indang
National News Agency (NNA)
ajanga ashi.

Ano jila nung Israel indang
drone kati civilian indang gari
ka amakba nung medics ana
gari telung nung asü, ta NNA-
i ashi.

Yasüng southern Lebanon
kübok Deir al-Zahrani jila nung
nüburtem dang ajungbena
ainshitsü totuyuba agütsüba
sülen Israel mitkari nisung aliba

tesem ka amak. Mitkari temi
Hezbollah facility anasa ki ka
nung tenük yoker ama, koba
tapoktsü drone yoktsü asoshi
amshia liasü, ta ashir.

Nabatieh district nungsa
anasa Arab Salim jila nung
Israel-i tayimtsü amshia
amakba nung nisung tenet
tepsetba den 20 yirutsür anogo
ka lir iba osang ya arur.

United States tetsüngtai ia
Israel aser Lebanon tsüngta
June ita framework agreement
ka yanglua "pilot zone" plan ka
tenzüka liaka amakba manener.

Pilot zones ya Lebanese
army temi Hezbollah telungpur
nok-nü yutsütsü atema
tetendangba tesem ka ama
amshitsü aser Israel nunger
ainshitsü asoshi lir, ajisüaka
tang tashi southern Lebanon
nung yimtsüng aika Israel
kübok lir aser parnok ainshitsü
memulunger, anungji yimjung

maparen nung anendaka lir, ta
ashir.

March ita tetenzüklen rara
tesashiba kumer Israel-i
Lebanon nung amakdang
nisung 4,350 dak tema
tepsetogo aser 12,300 dak tema
yirutsüogo, ta Lebanon indang
Health Ministry ajanga ashir.
March 2 nungi tenzüka
Lebanese ambulance crews
nung Israel-i 179 ben amak
aser iba mapang healthcare
workers 135 tepset, ta Health
Ministry-i Bodhbarnü report ka
nung ashi.

US tetsüngtai ia Lebanon
aser  Israel tsüngta
tezüngzüktep yangluba ajanga
azüdokshi tajemba kumaka,
Israel sepaitemi southern
Lebanon nung "security zone"
ta  ajaba tesem nung
yimtsüngtem maneni raksatsür,
iba zone aser north tsütsü
tayimtsü amshia amaker.

Sanaa, Rongjui/September 7
(Agencies): Yemen sorkar
sepaitemi anüng ajanga linük
kübok tesem balala nung Houthi
telok amendaka aliba tesemtem
makogo. Kasa mapang nung Iran

den sendaktepa aliba telok
yagi ashiba agi parnoki
Saudi indang drone aika
khazüka yokogo.

"Armed force indang
tayimtsütemi Hodeidah
south len al-Barah aser
Marib anüolen Houthi pur
amendaka aliba tesemtem
makogo. Parnokisa al-
Lubnat, al-Alam aser al-
Jawf governorate centre
nung telungpurtem
adenshia aliba tesem
makogo aser iba mapang
nisung aika tepsetba den
hadirtem raksaja
akoksadaktsüogo," ta
military-i Deobarnü
sangdong ka ajanga
metetdaktsü.

Houthi military
otongdar Yahya Saree-i
Hombarnü ashiba agi,
Houthi sepaitemi taoba
ghonda 24 tsüngda Saudi
indang drone asem
khazüka yokogo.

Drone khazüka yokba dak
sendakba nung Saudi Arabia-i
kecha telangzüba agüja mali.

Saree-i ashiba agi, par teloki al-
Jawf province nung Saudi indang
CH-4 armed reconnaissance drone
ka khazüka yokogo. Paisa, al-
Bayda governorate nung Saudi
meyong Wing Loong II armed
reconnaissance drone ka khazüka
yokogo, ta ashi.

Houthi telok yagi Bab al-
Mandeb strait nung Saudi indang
rongtem mesenzüdaktsütsü
atema July ita tenokdangba
agütsü aser iba sülen Saudi
indang rongtem maka arudar.

Houthi telok aser sorkar
sepaitem iba tongtibang tzü
lenmang ya azüoktsü atema rara
arudar, koba Strait of Hormuz
nokdangba sülen Saudi asoshi
totzü belener aotsü asoshi kanga
tongtibang kümogo.

Hokolbarnü Yemen nung
alima kintemi agizüker aliba
sorkari linük kübok tesem balala
nung Houthi telok amendaker
aliba tesemtem maka liasü.
Houthi telok yagi tang western
Taiz aser southern Hodeidah
ajanga al-Makha (Mocha) aser
Bab al-Mandeb Strait leni aotsü
meranga arudar.

Kathmandu, Rongjui/Sept.
07 (Agencies): Nepal nung
August 26 nü tzümetsüng agi
samatsüba bilemteta
Hombarnü mangyimba anogo
mungogo, kong sorkar office
nem nisan atsüzük aser
kinunger  temi mangyimba
sentong tembanga liasü.

Nepal aser Tibet nung
nisung 1,300 dak tema takum
samatsüba tzümetsüng alur
Hombarnü anogo 13 buba liasü,
kong bendanger  densema
nisung 5,000 shi samar
bushiteper.

Hindu nunger timba aliba
Nepal nung mangyimba ya
anogo 13 tashi alir, aser iba

mapang kinunger tem kidang
alir aser zütepa alirtemi akhum
agütsüi arur. Asür tanüla asoshi
sarasademja mangyim anogo
tatem nung külemkejaba alir.

Samar aliba kinunger temi
tenüng agi asüpila sentong agia
liasü.  Hindu yimsü nung
tasümang rongdoktsü ya
tongtipang külemkija mapa ka
lir, aser tasümang meliaka iba
mapa inyakba ajanga kinunger
karbo tanüla nung anisüngzük
angur.

Sorkar i Hombarnü ya
mangyimba anogo asütsü
sangdong aser sorkar indang
offices nung nisan tem tum ka
atsüzüktsü tuyua liasü.

Kasa mapang samar aliba
bushiba manener aser nisung
kari longkak aita mapa
temulung süa meinyaker ta
ashir.

Kathmandu nung kinunger
tem ato kilonser aser
tongtipang ministries indang
office anasa adenshia sorkar
dang hydropower plants nung
inyaka alir tzümetsüng agi
pongzüker aoba mesüra jana
agi nembanga aliba bushitettsü
asoshi tekeraba nung inyakang
ta takhangba agüja liasü.

Kumzüktsü maparen ya
hydropower projects 12 nung
rangloker, kong mapa inyaker
900 shi samar bushir aser
nisung 500 shi longpok balala
nung nembanga alitsü südi ta
amanger. India, China, South
Korea aser United States nungi
specialized rescue teams temi
item projects nung jana, ki o jen
teraksa aser longpok tem nung
nisung bushir.

Hokulbarnü plant nungi
Nepali nunger mapa inyaker ana

Hombarnü Nepal nung mangyimba anogo mungogo

Yemen sorkar sepaitemi Houthi
tamendakdak balala amak

"Takok aser tamakok ajak ya
tatembang masü."

B I L E M D A N G A N G

Küm 20 sülen India team AFC U20 Asian Cup atema qualify süogo

South Africa den Test asaya
atema Labuschagne shimogo

"Palghar  nung private
mozüki ka nung doctor tem
dak mejungi benshiba Shiv
Sena lenir aser Maharashtra
Deputy Chief Minister Eknath
Shinde-i süoki ia agir. Ken o
dak sendakba nung pai Shiv
Sena Palghar city tekolakba
Rahul Gharat party mapa
nungi anentsüba
sangdongogo," ta  par ty
sangdong ka ajanga
metetdaktsü.

Shinde-i, Palghar nung iba
tatalokba ya kanga tia maka
tatalokba ka ta ashiba den,
doctor mesüra tanga mozüki
staff tem dak teka sangshiba
ya kecha südanga agizüktsü
makok, ta shiogo. Paisa, Shiv
Sena-i kodanga iba amala
inyakyim magizüktsü aser

Eknath Shinde-i Shiv Sena Palghar...
shingaia temzüng ozüng ya pei
mulungka nung mamshitsüla,
ta ashi.

Shiv Sena ketdangpurtem
ya emergency department-i ai
aser Dahi Handi benjung
mapang yiruba nisung ka
discharge sütsütsü asoshi
asüngdangba mapang doctor
tem den mangatettep adoka
laisü.

Mozüki kibur Dr Vishal
Kodgirkar-i ashiba agi, Sena
kübok inyakertem yagi iba
nisungba ya discharge
sütsütsü takhangba agütsü,
saka doctor temi pa temang
maneni asadangtsü asoshi
ayuba tajungba asütsü ta ashi.
Ajisüaka iba telok yagi IV line
agizüktsü aser iba nisungba ya
ayaterem nung anir ao.

INDIA OSANG : Tapak 3 nungi...

Tir Droupadi Murmu-i Duran Cup tournament 2026 indang President's Cup East Bengal
Football Club nem agütsüba noksa nung angur. Sentong nung Chief of Defence Staff General
N.S. Raja Subramani, Chief of Army Staff General Dhiraj Seth, Chief of Air Staff Air Chief
Marshal A P Singh aser Chief of Naval Staff Admiral Krishna Swaminathan, nungertem angur.

Rongjui/Septemeber 7,
2026 (Agencies): Tawa
junga masayateti a lisang
Marnus Labuschagne, taruba
ita South Africa den Test asaya
asem asayatsü aliba atema
Australia squad nung
züngoksemogo.

Number  three nung
asayasang shiba South Africa
nung asoba asayar ka lir, pai
2023 küm nungi tang tashi nung
century ka danga yanglua mali
aser taoba ita Bangladesh den
Test ana asayaba mapanga
junga masayatet.

Asaya ana nung khen run 31
aser khen 4 ta yangluba sülen
pa Zimbabwe aser  South
Africa na den ODI asemsem
asayatsü aliba squad nung
meshimi liasü.

"Marnus-i run tawa run
meyanglutetba onoki meteta lir
aser  pa nem rau
yangludaktsürner, saka pai
squad nem teyari agütsütsü ta
onoki temulung lema bilemer,"
ta chief Australia selector
George Bailey-i ashi.

South Africa den
asayamung ya Labuschagne
asoshi tatembangbuba
maongka asütsü asü ta
asüngdangba mapang Bailey-
i, "ni ajitabo shia matatsü," ta
langzü.

2018 küm sand paper
amshiba ajanga mepetmesü
adokba sülen Australia team
tang mezüngbuba South Africa
nung oa Test asayamung ka
asayatsü.

Iba asayamung sülen
Captain Steve Smith aser vice-

skipper David Warner na ball
raksatsütsü atema sand paper
amshiba atema küm kaka
asaya nungi tenokdangba
agütsü.

2018 küm iba asayamung
makokba team nung asayaba
asayartem rongnung captain
Pat Cummins, Mitchell Starc,
Josh Hazlewood, Nathan Lyon,
Smith aser  Matt Renshaw
nunger dang anunga lir.

Cooper Connolly, Matthew
Kuhnemann aser  Michael
Neser nungera asayar 16 agi
kümtetba squad nung densema
lir.

October 9 nü mezüngbuba
Test asaya atema Australia
team Durban-i aotsü aser iba
sülen Gqeberha aser Cape
Town nung asayatsü.

Australia Test squad
Pat Cummins (capt), Scott

Boland, Alex Carey, Cooper
Connolly, Cameron Green,
Josh Hazlewood, Travis Head,
Josh Inglis,  Matthew
Kuhnemann, Marnus
Labuschagne, Nathan Lyon,
Michael Neser,  Matthew
Renshaw, Steve Smith, Mitchell
Starc, Beau Webster.

Rongjui/September 7, 2026
(Agencies): Küm 20 sülen
India team tang mezüngbuba
AFC U20 Asian Cup atema
qualify süogo. Deobarnü
Tashkent nung group-stage
asaya tatembangbuba nung
Bangladesh goal 3-0 agi akokba
sülen India team qualify süa
liasü.

Bangladesh akokba ya India
team asoshi iba asayamung
nung asaya tanabuba akokba
liasü, aser asaya asem nungi
parnoki point trok nguogo.
Ajisüaka parnok tia jangjatsü
atema Syria aser Uzbekistan na
asaya tembangba atatsüsa
aküm.

Syria-i goal 0-3 agi

Uzbekistan makokba sülen India
team Group B nung tanabuba
jenjang nung tembang aser
telok ti nung best runners-up
tenet rongnung densema AFC
U20 Asian Cup atema qualify
sütetogo.

India team AFC U20 Asian
Cup main tournament nung 2006
küm tatemsa asaya liasü.

Uzbekistan-i point teku ngua
parnok iba telok nungi temaba
jenjang nung qualify süogo.
Syria tasembuba aser aser
Bangladesh bonglang nung
tembanga liasü.

AFC U20 Asian Cup ya
China nung 2027 küm March 24
nungi April 10 tashi asayatsü.

Bangladesh den kechi südir

süaka akoktsüba asaya ka nung
Danny Meitei Laishram-i
minute 25buba nung India atema
mezüngbuba goal idaktsü aser
iba sülen Vishal Yadav-i
tanabuba goal idaktsü. Maneni
substitute Md Arbash-i minute
79buba nung tasembuba goal
idakja India-i asaya kokogo.

AFC U20 Asian Cup
qualifiers nung India team-i
Sryia goal 1-0 agi akok, saka
Uzbekistan goal 0-4 agi mekoki
liasü.

India team qualify asütsü
atema tatembangbuba asaya
nung Bangladesh akoktsü
nüngdakba den Uzbekistan-i
Syria akoktsü imla-a atatsü
nüngdaka liasü.

Ishan Kishan-i otsü tasen ishika yangluogo

Rongjui/September 7, 2026
(Agencies): 2026 Duleep
Trophy final nung East Zone
captain Ishan Kishan-i
Hombarnü Chidambaram
Stadium, Chennai double
hundred ka yanglua alizüng
tasen ka tongtetogo.

Batting amentsü shimba
sülen mezüngbuba anogo East
Zone-i asayar 3 out ser run 147
yanglur aliba mapang Kishan ya
number pongububa nung batting
ameni ai. Pa aser Kumar
Kushagra (101 of 132) na

senteper run 230 yanglua liasü.
Iba asayamung tenzüker

küm 65buba nung Kishan ya
final nung double century ka
yangluba tanabuba captain
kümogo. Iba alizüng ya
Anshuman Gaekwad-i dang
tongteter liasü. Iba asayamung
final nung double century
yangluba asayartem rongnung
Kishan ya tenetbuba kümogo.

Run 200 yangluba sülena pai
maneni kanga junga asaya aser
pa ya Duleep Trophy final nung
innings ka nung run timtiba

yagluba captain kümogo.
Gaekwad-i run 216 yanglua iba
record ya küm 39 tashi bener
liasü.

Maneni pa ya Raman
Lamba, Yashasvi Jaiswal, aser
Cheteshwar Pujara nunger
sülen iba zonal first-class
tournament final nung run 200
yangluba asayar pezübuba
kümogo.

Kishan ya Duleep Trophy
final nung designated wicket-
keeper batter kati run timtiba
yangluba asayar kümogo.
Dinesh Karthik-i 2010 küm final
nung South Zone nungi asayaba
mapang run 183 yanglua iba
record bener liasü.

Pa ya ano East Zone batter
tem rongnungi iba asayamung
final nung double century ka
yangluba mezüngbuba asayar
kümogo. Pai iba record
meyanglu tsüngda Wriddhiman
Saha-i (170) run timtiba yanglur
liasü.

Tang agi tanabenbuba
Kishan-i first-class cricket nung
double century yangluogo. Pai
2016 küm Thumba nung
Jharkhand nungi Delhi den
asayaba mapang run 273
yanglur liasü.

